
Dydd Mawrth 8 Gorffennaf 2025
11.00 – 12.00pm
Cyfarfod a gynhaliwyd dros Teams


	Rhestr o'r bobl a fu'n bresennol

	Yn bresennol:
	Catrin James, Urdd
Chloe Wilmott, Cyngor Caerdydd
Keys, Anthem Cymru
Marco Gil- Cervantes, Promo Cymru




	Ymddiheuriadau: 
	Dim

	Gweithrediaeth Rhaglen Taith (TPE):
	Sion James, Swyddog Prosiect, Taith (SJ)
Walter Brooks, Rheolwr Rhaglen, Taith (WB) 


	Ysgrifenyddiaeth gynorthwyol:
	Karla Lapit, Swyddog Llywodraethu a Gweinyddu, Taith (KL)



	Cofnodion
	Gweithred

	Eitem ar yr agenda
	Eitem
	

	1
	Croeso a chyflwyniadau (SJ)
	

	1.1







	Croesawyd yr aelodau i'r cyfarfod ac fe'u hatgoffwyd fod y cyfarfodydd hyn yn gyfle i gael trafodaeth anffurfiol am ddatblygiadau rhaglen, ac i gael eu hadborth a'u barn ar amrywiol bolisïau, prosesau a chyfathrebu. Cyhoeddir cofnodion y cyfarfod hwn ar wefan Taith.

Nid yw'r cyfarfodydd hyn yn gyfarfodydd gwneud penderfyniadau, ond bydd y trafodaethau a'r adborth a dderbynnir yn helpu Taith i lywio unrhyw gynigion y mae'n eu gwneud i Fwrdd Cyfarwyddwyr ILEP Ltd, sy'n gyfrifol am wneud yr holl benderfyniadau allweddol fel rhan o'r rhaglen. 

	








	2
	Diweddariad Taith (SJ)
	

	2.1









2.2




2.3





2.4





2.5




	Llwybr 2 2025: 
Bydd yr alwad nesaf am gyllid yn agor ar 18 Medi 2025 ac yn cau ar 6 Tachwedd 2025. Bydd prosiectau llwyddiannus yn dechrau ar 1 Mai 2026, fel galwadau blaenorol Llwybr 2. 

Y cyllid sydd ar gael ar gyfer yr holl sectorau yw £500k sy'n ostyngiad o'r cyllid a oedd ar gael mewn blynyddoedd blaenorol. Bydd hefyd terfyn o £40k fesul prosiect. 

Cynhelir cyfres o weminarau i gynnig cefnogaeth yn ystod y cyfnod ymgeisio. Nid yw dyddiadau'r gweminarau wedi'u cadarnhau eto. 

Gwefan Taith:
Mae gwefan Taith wedi cael gwedd newydd, er mwyn darparu profiad mwy pleserus i'r defnyddwyr. Mae'r wefan yn cynnwys y wybodaeth ddiweddaraf am alwadau am gyllid, amrywiaeth o astudiaethau achos a nodwedd map rhyngweithiol i weld y symudeddau sydd wedi digwydd hyd yn hyn. 

Digwyddiad Dathlu: 
Mae Taith yn cynllunio digwyddiad dathlu i arddangos effaith a llwyddiant y rhaglen hyd yn hyn. Cynhelir y digwyddiad yn y Senedd ar 16 Hydref, 12pm – 1:30pm. 

Bydd mwy o wybodaeth yn cael ei rhannu dros yr wythnosau nesaf. 

Llwybr 1 2026:
Bydd Llwybr 1 2026 yn agor ym mis Ionawr a dyma'r alwad am gyllid olaf a gadarnhawyd ar gyfer Taith. Bydd yr alwad am gyllid wedi'i chyfyngu i brosiectau 12 mis yn unig. 

Bydd manylion pellach ar gael yn yr Hydref.  

Erasmus+:
Yn dilyn uwchgynhadledd yr UE a'r DU ar 19 Mai, mae'r Comisiwn Ewropeaidd a'r Deyrnas Unedig wedi cytuno y dylent weithio tuag at gyfres o fentrau newydd sydd â'r nod o gryfhau cydweithrediad dwyochrog sy'n cynnwys ffocws ar bobl ifanc a chyfnewid addysgol. 

Un o ddeilliannau allweddol yr uwchgynhadledd yw'r penderfyniad i weithio tuag at gynllun ieuenctid. 
Mae'r DU a'r Comisiwn Ewropeaidd hefyd wedi cytuno y dylent weithio tuag at gysylltiad y DU â'r rhaglen Erasmus+.  

	Pwnc i'w Drafod 
	

	

















































	1. Hoffem wybod beth sydd wedi gweithio'n dda i chi fel Derbynyddion Grantiau Taith. Beth yw prif fuddion rhaglen Taith i'ch sefydliad/sector?  

· Canmolodd nifer o’r mynychwyr dîm Taith am y gefnogaeth a ddarperir drwy gydol oes y prosiect.
· Dywedwyd bod tîm Taith yn hawdd mynd atynt, a bod y mynychwyr bob amser wedi cael profiad cadarnhaol wrth estyn allan am gymorth.  
· Cafodd un mynychwr gefnogaeth fewnol ychwanegol gan gydweithiwr a oedd yn gyfarwydd â chyllid Taith, a ddarparodd sicrwydd ychwanegol wrth lenwi'r ffurflen gais. 

2. Beth fu'r agweddau mwyaf heriol? Sut gellid gwella'r rhaglen, o ystyried mai dim ond dwy alwad am gyllid arall sydd cyn i Taith ddod i ben? 

· Dywedodd un o’r mynychwyr eu bod yn hoffi’r offeryn cyfrifo, ond ei fod yn gymhleth wrth ei ddefnyddio am y tro cyntaf. 
· Gofynnwyd a allai Taith ddefnyddio ID unigryw'r prosiect a theitl y prosiect mewn negeseuon e-bost/gohebiaeth gan na all y rhai sy'n rheoli nifer o brosiectau Taith 'byw' gofio pa ID sy'n ymwneud â pha brosiect. 
· Roedd rhai o'r mynychwyr o'r farn bod y canllawiau ar lwybrau yn ddryslyd ac yn agored i ddehongliad. Awgrymwyd y dylid cael gwared ar rywfaint o'r iaith dechnegol a'i gwneud yn fwy cyfeillgar i'r darllenydd. 
· Gwnaeth un o'r mynychwyr gydnabod ymdrechion Taith o ran gwelliant parhaus ond roedd o’r farn y gellid gwneud mwy i symleiddio prosesau o amgylch cyllid ac ati.  
· Cafodd un o’r mynychwyr anhawster dod o hyd i’r wybodaeth cyllid ychwanegol ar gyfer cyfranogwyr incwm isel a gofynnodd a ellid ei gwneud yn fwy amlwg ar y wefan, ac a ellid symleiddio’r broses. 
· Awgrymwyd cynnal cyfarfod anffurfiol i ddarpar dderbynyddion grantiau gyfarfod â derbynwyr grantiau llwyddiannus, a chlywed y gwersi a ddysgwyd, meysydd blaenoriaeth ac ati wrth ysgrifennu ffurflen gais a rheoli'r prosiect. 


3. Symudeddau mewnol: Er y gall Derbynyddion Grantiau wneud cais am hyd at 30% o'r cyllid ar gyfer symudeddau mewnol, rydym wedi sylwi bod canran y symudeddau mewnol yn isel (13% ar draws pob sector yn ôl ein hystadegau mis Gorffennaf). Er nad oes unrhyw rwymedigaeth ar Dderbynyddion Grantiau i wneud symudeddau mewnol, rydym yn awyddus i ddeall a oes unrhyw rwystrau i gael canran uwch o symudeddau mewnol. Mae egwyddor cilyddoldeb (cyfnewidiadau dwyffordd) wedi bod yn ganolog i raglen Taith ers y dechrau, a byddai'n ddefnyddiol deall pam nad yw canran y symudeddau mewnol yn agosach at 30%. 

· Mynegodd un mynychwr nad yw'r symudedd mewnol yn gynnig dwyffordd llawn, oherwydd y terfyn o 30%. 
· Mae ansicrwydd wrth gynllunio symudedd mewnol gan nad ydyn nhw'n siŵr sut mae'r system yn gweithio. I oresgyn hyn, maen nhw'n aml yn siarad â Taith cyn cynllunio a chadarnhau costau. 
· Awgrymodd un mynychwr y dylid cynnwys mwy o hyblygrwydd yn y canllawiau symudedd mewnol. Roedden nhw wedi ceisio dod ag ymwelydd draw i gynhadledd o'r blaen, a oedd wedi achosi problemau. Gallai mwy o hyblygrwydd osgoi problemau yn y dyfodol. 
· Mae rhywfaint o nerfusrwydd ynghylch gwybod pa gyllid sydd ar gael a hawlio’n ôl-weithredol. 



Amlygodd tîm Taith y gall y grŵp barhau i godi pwyntiau/cwestiynau drwy e-bostio enquiries@taith.wales / ymholidadau@taith.cymru
	










































	4
	Eitemau a godwyd gan aelodau'r grŵp rhanddeiliaid sector 
	

	4.1

	Ni chodwyd unrhyw eitemau.
	


	5
	Dyddiad y cyfarfod nesaf
	

	5.1

	Bydd dyddiad y cyfarfod nesaf yn cael ei gadarnhau.

